
Оонньуу аата: «Көхтөөх дорҕооннор» 

О5ону чуолкайдык санарарга үөрэтии суолтата улахан. Сатаан чуолкайдык саҥарбат 

оҕо кэпсэтэригэр олус эрэйдэнэр, онтон сылтаан быһыыта-майгыта уларыйар, 

кыбыстыган буолар. Чуолкайа суох саҥарар оҕону кэнники көннөрөр уустук. Оҕо 

эрдэттэн чуолкайдык саҥарарга үөрэннэҕинэ, чобуо, киһини кытта ылбаҕайдык кэпсэтэр.  

Улахан бөлөх оҕолоругар 2 сүрүн сорук турар:  

1. Чуолкайдык саҥарар сатабылы салгыы сайыннарыы.  

2. Тылга дорҕоону арааран истэргэ уөрэтии.  

 

Бу соругу ситиһээри мин «Көхтөөх дорҕооннор» диэн дидактическай оонньууну айан 

оҥордум.  Бу оонньуу көмөтүнэн оҕолор бүтэй, аһаҕас дорҕоону, дорҕоон бэлиэлэрин 

билэ, сөпкө саҥара, дорҕоону арааран истэ үөрэнэллэр. Бу оонньууну дьарыкка уонна 

дьарык тас өттүгэр дорҕоонну чиҥэтэргэ туттабын. Бу оонньууну оҕолор аһара 

интэриэһиргииллэр, оонньуу тэтимнээхтик барар, оҕо хараҕынан холоон көрөн, 

тарбаҕынан бигээн сөпкө оонньуу үөрэнэр. 

Сыала: 

 5-6 саастаах оҕолорго дорҕоону үөрэтэргэ интэриэһи үөскэтии 

 Дорҕоону сөпкө саҥарда үөрэтии 

 Толкуйдуур дьоҕуру сайыннарыы 

 Тарбах былчыннарын сайыннарыы       

 

Туттуллар тэрил: таблица-карточкалар, фишкалар. 

(2 о5о оонньуур, эбэтэр паараннан) 

Оонньуу барыыта 

1 оонньуу. 

Оҕолорго биирдии таблица, холбукаттан биирдии фишка ылаллар, ханнык дорҕоону 

ылбыттарын этэллэр. Оонньуур о5олор тойон эрбэхтэрин үрдүгэр ууран тэҥҥэ фишканы 

тыгаллар. Иккиэннэрин киэнэ тэҥ түстэҕинэ саҥаттан тыгаллар. Биир оҕо киэнэ 

дорҕооннох өттүнэн түстэҕинэ, утары олорор оҕо фишкатын ылан холбуу тутан баран 

остуолга тэйитэн охсор. Икки эбэтэр биир фишката дорҕоонноох өттүнэн түстэҕинэ 

таблицатыгар уурар. Икки фишка умса түстэҕинэ, фишканы атын оҕо ылан эмиэ остуолга 

тэйитэ охсор. Дорҕоонноох фишка түстэҕинэ ылан таблицатыгар уурар, ол эбэтэр биир да 

дорҕооннох өттүнэн түспэтэҕинэ утары оҕо ылан эмиэостуолга тэйитэн охсор. Онтон 

саҥаттан фишка ылан оонньууллар. Ким эрдэ таблицатын толорбут хотор. 

2 оонньуу. 



Оҕолор доҕоонноох фишканы тэҥинэн үллэстэллэр. Ханнык дорҕоону ылбыттарын 

этэллэр. Оонньуур о5олор тойон эрбэхтэрин үрдүгэр ууран тэҥҥэ фишканы тыгаллар. 

Иккиэннэрин киэнэ тэҥ түстэҕинэ саҥаттан тыгаллар. Биир оҕо киэнэ дорҕооннох өттүнэн 

түстэҕинэ, утары олорор оҕо фишкатын ылан холбуу тутан баран остуолга тэйитэн охсор. 

Икки эбэтэр биир фишката дорҕоонноох өттүнэн түстэҕинэ бэйэтигэр ылар. Икки эбэтэр 

биир фишка умса түстэҕинэ, фишканы атын оҕо ылан эмиэ остуолга тэйитэ охсор. 

Дорҕоонноох фишка түстэҕинэ бэйэтигэр ылар, ол эбэтэр биир да дорҕооннох өттүнэн 

түспэтэҕинэ утары оҕо ылан эмиэ остуолга тэйитэн охсор. Онтон саҥаттан оонньууллар. 

Ким элбэх фишканы хомуйбут хотор. 

 

  

 

  

 

 


